
   Кайăкĕсем çунат çапса юрлаççĕ,

Сывлăмпала сассисене уçаççĕ.

Ту хыçĕнчен çурхи хĕвел тухать,

Çĕршывăмăр хаваслăхпа тулать.



Чечекĕсем çеçкисене сараççĕ,

Çăра пылпа тулли тулса лараççĕ.

Çĕрти сĕткен вĕсемшĕн туртăнать,

Хĕвел çути вĕсемшĕн йăлтăрать.



Пыл хурчĕсем вĕллисенчен тухаççĕ,

Ыра пĕлми ĕçченĕн пыл пухаççĕ.

Çĕре сырса илет симпыл шăрши,

Хаваслăн та туллин сывлать çĕршыв.



Улмуççисем кĕрнеклĕн хумханаççĕ,

Улмийĕсем хитрен чăмăртанаççĕ.

Тăван çĕршыв — пĕр пысăк сад нахчи,

Ун çийĕнче вылять хаваслă çил.



Тӳпепеле самолетсем каçаççĕ,

Çут тӳпене шăп çурмаран йăсаççĕ.

Вĕсем çинче хĕвел шевли вылять,

Çĕршывамăр хаваслăхпа тулать.



Вĕçевçĕсем çурçĕрелле васкаççĕ...

Ешĕл садра ĕçлет ăста пахчаçă,

Хăй пахчинчи кашни-пĕр йывăçах

Çитĕнтерет пит тимлĕ çак хуçа.



Кайăкĕсем пахча тулли юрлаççĕ,

Юррисемпе çак пахчаçа ырлаççĕ.

Хĕвел сипетлĕ ăшă сапнăçем

Садра ӳсеç чи тутлă çимĕçсем.

  